
Për Njoftim të Menjëhershëm: 26 shkurt 2013 

GUVERNATORI KUOMO (CUOMO) NJOFTON SE FANNIE MAE DHE FREDDIE MAC KANE PRANUAR 

KERKESEN E SHTETIT PER RREGULLA TE REJA PER TE PERSHPEJTUAR DHENIEN E PARAVE TE SIGURIMIT 

PER PRONARET E SHTEPIVE TE PREKUR NGA SENDI (SANDY) 

Guvernatori udhëzon DFS të punojë me bankat për të shfrytëzuar autoritetin e ri të dhënë nga Fannie 

dhe Freddie për të rritur në maksimum dhëniet e parave për banorët e Nju Jorkut (New Yorkers)  

për ndreqje 

 

Guvernatori Endrju M. Kuomo (Andrew M. Cuomo) njoftoi sot se Fannie Mae dhe Freddie Mac kanë 

rënë dakort me kërkesën e Shtetit për rregulla të reja për të përshpejtuar dhënien e të ardhurave nga 

sigurimi për pronarët e shtëpive të prekur nga stuhia Sendi (Sandy). Siç u kërkuar nga administrata, 

Fannie Mae dhe Freddie Mac kanë pakësuar kufizimet sesi bankat dhe agjencitë e hipotekave mund të 

japin paratë e sigurimit për pronarët e shtëpive. Guvernatori udhëzoni Departamentin e Shërbimeve 

Financiare (Department of Financial Services) (DFS) që të punojë me bankat dhe shërbimet e hipotekave 

në mënyrë që të shfrytëzojnë plotësisht këtë autoritet të ri të dhënë nga Fannie dhe Freddie. Dje, DFS u 

dërgoi letra agjencive të hipotekave dhe bankave, duke u kërkuar që të rregullojnë praktikat e tyre dhe 

të japin menjëherë para për banorët e Nju Jorkut (New Yorkers) për ndreqje të shtëpive.  

 

“Për disa muaj, administrata ime ka këmbëngulur që rimëkëmbja e Nju Jorkut (New York) nga super 

stuhia Sendi (Sandy) të mos vonohet nga burokracia,” tha Guvernatori Cuomo (Kuomo). “Jam i kënaqur 

që Fannie Mae, Freddie Mac dhe rregullatori i tyre, Agjencia Federale e Financimit të Strehimit, kanë 

eleminuar tani shumë nga ajo burokraci. Kam udhëzuar Departamentin e Shërbimeve Financiare 

(Department of Financial Services) që të punojë aktivisht me bankat dhe agjencitë tona të hipotekave 

për të përdorur këtë autoritet të ri të marë dhe të përshpejtojnë dhënien e parave për ndreqjen e 

shtëpive. Falënderoj Sekretarin e SHBA për Strehimin dhe Zhvillimin Urban Shon Donovan (Shaun 

Donovan) dhe Agjencinë Federale të Financimit të Strehimit për ndihmën e tyre në dhënien e fondeve 

për banorët e Nju Jorkut (New Yorkers) që u nevojiten atyre.” 

 

Kryeinspektori i Shërbimeve Financiare (Superintendent of Financial Services) Benxhëmin M. Loski 

(Benjamin M. Lawsky) tha, “Gjatë tre muajve të kaluar, bankat dhe agjencitë e hipotekave na kanë thënë 

se mund të japin shumë më tepër para të sigurimeve për viktimat e stuhisë Sendi (Sandy) vetëm nëse 

Fannie Mae dhe Freddie Mac u jepnin autoritetin për t’a bërë këtë. Fannie dhe Freddie e kanë bërë tani 

pjesën e tyre të marrëveshjes. Tani është koha që agjencitë të mbajnë premtimin e tyre.” 

 

“Eshtë e rëndësishme që bankat të bëhen partnere në rimëkëmbje dhe të sigurojnë se pagesat e 

sigurimeve janë të disponueshme për të rindërtuar pronat e dëmtuara dhe nuk keqpërdoren për të 

paguar shuma të huave të papaguara,” tha Sekretari i SHBA për Strehimin dhe Zhvillimin Urban Shon 

Donovan (Shaun Donovan), i cili gjithashtu kryeson Forcën e Posatçme të Rindërtimit pas Uraganit Sendi 

(Hurricane Sandy Rebuilding Task Force) të krijuar nga Presidenti Obama. “Pagesat për sigurimin ndaj 

rreziqeve synojnë të restaurojnë pronat pas stuhive shkatërruese si Sendi (Sandy). Përdorimi i këtyre 

fondeve për të paguar borxhin e vjetër vetëm vonon rimëkëmbjen dhe zgjat kohën që duhet që familjet 

të rimëkëmben.” 

 

Shumë viktima të stuhisë Sendi (Sandy) që marrin çeqe të kërkesave të sigurimit janë duke u përballur 

me një pengesë që shpesh nuk e kishin parashikuar: çeku është lëshuar së bashku për pronarin e 

shtëpisë dhe për bankën ose agjencinë e hipotekës të pronarit të shtëpisë, duke kërkuar kështu 

miratimin e bankës për çekun përpara sesa pronari i shtëpisë të mund të përdorë fondet. Ky miratim i 

dyfishtë është një kërkesë standarte e dokumentave të hipotekës dhe kontratave të sigurimit. 

 

Fannie Mae dhe Freddie Mac zotërojnë rreth 65% të hipotekave të Nju Jorkut (New York) dhe bankat i 

kanë thënë Departamentit të Shërbimeve Financiare (Department of Financial Services) se udhëzimet e 

Fannie dhe Freddie kufizojnë sasinë e parave të sigurimeve që ato banka mund të japin për pronarët e 

shtëpive në pritje të mbikqyrjes dhe përfundimit të ndreqjeve. 

 

Më parë këtë muaj, Departamenti i Shërbimeve Financiare (Department of Financial Services) zbuloi se 

bankat ishin duke mbajtur më shumë se 200 milionë dollarë në fonde të sigurimeve nga viktimat e 

stuhisë Sendi (Sandy); Departamenti u bëri thirrje bankave që të përdorin autoritetin dhe përpjekjet 

maksimale për të përshpejtuar dhënien e fondeve dhe u kërkoi Fannie Mae dhe Freddie Mac të 

njoftojnë reforma urgjente të rregullave të tyre për t’u siguruar bankave dhe agjencive të hipotekave 

edhe me shumë autoritet për të dhënë fonde. Fannie dhe Freddie tani kanë deklaruar, si përgjigje ndaj 

kërkesës së Administratës Kuomo (Cuomo), se për huamarrësit që kishin bërë të gjitha pagesat e tyre 

përpara stuhisë dhe kanë më pak se 80% dëmtim të shtëpive të tyre, bankat dhe agjencitë e hipotekave 

kanë autoritet të plotë dhe të pakufizuar për të dhënë të ardhura nga sigurimet dhe duhet të zbatojnë të 

njëjtat praktika për huatë e tyre të mbështetura nga Fannie dhe Freddie ashtu siç bëjnë për huatë që ato 

banka dhe agjenci zotërojnë vetë, duke iu nënshtruar vetëm programeve të sigurimit të cilësisë. Në 

përgjithësi, Fannie Mae dhe Freddie Mac deklaruan se nëse bankat u besojnë banorëve të Nju Jorkut 

(New Yorkers) me paratë e tyre, atëherë mund t’u besojnë banorëve të Nju Jorkut (New Yorkers) me 

paratë e Fannie dhe Freddie. Departamenti i Shërbimeve Financiare (Department of Financial Services) 

do të vazhdojë të punojë me Fannie Mae, Freddie Mac dhe Agjencinë Federale të Financimit të Strehimit 

për të inkurajuar më tej bankat që të japin edhe më shumë para për pronarët e shtëpive. 

 

Tani, Departamenti i Shërbimeve Financiare (Department of Financial Services) është duke e kthyer 

vëmendjen e tij përsëri tek bankat dhe agjencitë e hipotekave, duke u kërkuar atyre që të përdorin këtë 

autoritet të dhënë për ta nga Fannie dhe Freddie për të dhënë sa më shumë para që është e mundur për 

banorët e Nju Jorkut (New Yorkers). Disa banka tashmë ia janë përgjigjur kësaj thirrje. JPMorgan Chase, 

Bank of America dhe CitiMortgage tashmë kanë informuar Departamentin se për shumicën e 

huamarrësve të tanishëm ata do të japin tani 50% të të ardhurave gjithsej nga sigurimet drejtpërdrejt 

tek secili huamarrës i tillë pa vonesë. Si rezultat i vetëm këtij ndryshimi, JPMorgan Chase do të japë 

menjëherë 5-7 milionë dollarë shtesë për klientët e tij. Wells Fargo, që po jepte tashmë 50% të të 

ardhurave gjithsej nga sigurimet paraprakisht për huadhënës të tillë, tani do të japë 75% të të ardhurave 

për huadhënësit e tanishëm pa kërkuar dokumentacion ose një kontroll ose 40,000 dollarë, cilado që të 

jetë më e madhe. 

 

Departamenti i Shërbimeve Financiare (Department of Financial Services) kërkon që të gjitha bankat dhe 

agjencitë e hipotekave të përmbushin ose të tejkalojnë këto praktika që menjëherë t’i japin huadhënësit 

të tanishëm 75% të kërkesës ose 40,000 dollarë, që të punojnë në mënyrë krijuese për të identifikuar 

praktika shtesë që do t’u japin më shumë fonde banorëve të Nju Jorkut (New Yorkers) dhe që gjithashtu 

të miratojnë ose të tejkalojnë praktikat e mëposhtme për huamarrësit e tanishëm me më pak se 80% 

dëmtim: 

 

1. Dhënien e menjëhershme pa mbikqyrje të një sasie të barabartë me të paktën 30% të vlerës së 

shumës që një huamarrës ka në shtëpi (vlera e çmuar në fillim minus pjesën e papaguar të shumës 

fillestare përpara stuhisë (UPB)). 

 

2. Dhënien e menjëhershme pa mbikqyrje të të gjitha të ardhurave atje ku raporti i (a) UPB para stuhisë 

plus shumën gjithsej të kërkesës së sigurimit ndaj (b) vlerës së pronës në datën e fillimit të huasë është 

më pak se 60%. 

 

3. Dhënien e të gjitha të ardhurave pa një kontroll, përsa kohë që kontraktori i përdorur është i liçensuar 

dhe i siguruar dhe (në situatat ku institucioni juaj do të kërkojë zakonisht një kontroll) huamarrësi 

siguron fotografi të mjaftueshme për të treguar se puna e premtuar është përfunduar. 

 

4. Dhënien e të gjitha të ardhurave për huamarrësit që kanë përfunduar punën vetë ose shërbyen si 

kontaktori i vetë i përgjithshëm i tyre, duke iu nënshtruar kërkesave të arsyeshme të kontrollit siç është 

e përshtatshme. 

 

DFS do të vazhdojë të punojë dhe të vëzhgojë bankat për t’u siguruar se paratë e sigurimeve të lidhura 

me Sendin (Sandy) shkojnë tek pronarët e shtëpive sa më shpejt që të jetë e mundur.  

###  

Lajme të tjera të disponueshme në www.governor.ny.gov 

Shtetit të Nju Jorkut | Executive Chamber | press.office@exec.ny.gov | 518.474.8418 

 


